Cerdd newydd i’w chanu ar Duwc o Dero neu Mouse in Mill, neu ymddiddan rhwng gwraig yr oferddyn a gwraig y cybydd bob yn ail bennill. Gwraig yr oferddyn yn dechrau.
1.
Gwraig yr Oferddyn
Gwraig y cybydd dedwydd dwys, doeda-i ’n lwys, da yw dy le,
Cei rostio’r dydd, cei eiste wrth d(n efo’r cwpan diddan de;

Ymbledio gei efo blawd ac ŷd,  gwyn dy fyd, bryd a bron;

Gen ti bydd cistie glame yn glyd, cei wynfyd llwyr a llon,

Ond gwraig yr oferwr ydwyf fi

Sy a’m cefn yn llwm a’m dagre yn lli’; 
Caf siwt o fornin mewn tafarne fel petwn-i cene ci;

Ni fedda’ un am fy nhroed

A’m dyrnu a gaf ( darne o goed;

Fy mhwnio ( deudroed wrth fynd adre’ ydyw campie ei radde o erioed.

2.
Gwraig y Cybydd
Taw ( brolio rhuo, ’n rhodd, groendew fodd, gwrando fi:

Gen-i mae rhemwth yn fy rhan yr un gwman ( hen gi;

Ni cheir un tamed ganddo fo dros fwrw llo ond o fara llaeth;

I galon merch Ow! gelyn mawr yw’r cerben cwynfawr caeth;

Cloi ar y ’menyn, cloi ar y cig,

Cloi ar y cwrw, dwrw dig;

Cyn profi mo’no galla-i starfio, yn boeth y byddo ei big;

Cei di ddiddigrwydd ym mhob man

Ond wrth geisio’r llelo o’r llan 
Nis gŵyr na brenin na chyffredin mo’r rhincyn sydd i’m rhan.

3.
Gwraig yr Oferddyn
Heddwch braf a gaf fi ar goedd lle bo bloedd chwech o blant

Yn gweiddi am fwyd yn llwyd eu lle, fe synne lawer sant,

Heb un tamed yn y tŷ a gwael yw’r cnu sy’n gwylio’r cnawd;

Mynd yn bruddion hyd ein bro a dyludo’n bur dylawd;

Felly mae ’mywolieth i
Efo’r cerlyn tinllwm, cwrrwm ci;

Ond yr hen gribddeiliwr clyd ei barlwr ydyw’r tendiwr gore i ti;
A phawb yn gofyn imi yn siŵr,

Plwm yw’r gwaith, “Ple mae’r gŵr?”

Mae fo yn tafarne er echdoe’r bore yn calyn hafne o hŵr.

4.
Gwraig y Cybydd
Er bod yde, heiddie ha’, hade da hyd ei dir,

Aur ac arian rwyddlan res, nid wy’ ddim nes yn wir;

Mi af ar fy mhen i waelod nant neu gyda’r plant nis gwn-i p’le

Cyn cysgu ’ngwely a llety’r llanc, mae ganddo grafanc gre’;

Cynt y tynnwn ddarn o’r graig

Na chael un swllt i geisio saig;

Ni rydd y cybydd ond y cibe, mae ganddyn’ drwyne draig;

Gwell ganddo s(n am farchnad ddrud

Na chlywed gwraig yn siglo’r crud;

Diawl ei hunan cil y pentan sy’n cadw’r caban cyd.

5.
Gwraig yr Oferddyn  

Yr hen gybyddwr, bloeddiwr blin, dysg i’w drin dasge draw;

Y fi gogiwn ei hen big yn llithrig iawn (’m llaw;

Cais y goriad gan y go’ i ddatro ei glo oddeutu’r glwyd;

Nid adawn-i eisie, modde maith, na bara ’chwaith na bwyd;

Mi werthwn ŷd, mi werthwn wl(n,

Mi brynwn de, mi gynnwn d(n;

A maint yw cyweth y peth diffeth mi fynnwn lunieth l(n;

Mae’n haws i ti wneud swper da
Na gwraig oferddyn clirwyn cla’;

Oni wystla-i ’nghorffyn ni cha-i fymryn yn sydyn a les(.

6.
Gwraig y Cybydd
Y crintach clyd, ddiferllyd fin, caws yw i’w drin, ceisia-i ei droi,
Mi dreiaf finne ar oue cast, rhaid byw yn ffast neu ffoi;

Mi fynna’ un cnwd o eiddo’r cnaf, bir a gaf a bara gwyn;

Mi ollynga’ ’nwylo drwyddo draw, byw’n ddigon hylaw am hyn;

Mi garia’ sygre o siope’r dre’,

C(n’ ’nhwythe ’menyn yn ei le

A llawer cosyn yn y flwyddyn, caf finne amdanyn’ de;

Mi yrra’ anrhegion bob pen awr

I’r gwŷr bonddigion wiwlon wawr;

Caf barch a chroeso, canu a dawnsio, am foddio’r bobol fawr.

Cerdd newydd iw chanu ar Duwc o Dero new Mouse in mill neu ymddiddan rhwn gwraig yr Oferddyn o Gwraig y Cybydd bob yn ail pennill Gwraig yr oferddyn yn dechre

1.

Gwraig y cybydd dedwydd dwys

Doeda in lwys da iw dy le

Cei rostio’r dydd ceir eiste wrth dan

Efo’r gwppan diddan dea

Ymbledio gei efo blawd ag ŷd  

Gwyn dy fyd, bryd a bron

Gant i bydd cistie glame’n glyd

Cei wy’nfyd llwyr a llon

Ond gwraig yr oferwr ydwy fi

Sy am cefen yn llwm am dagre’n lli

Caf siwt o fornin, mewn tafarne

Fel petwn i cene ci

Ni fedda un am fy nhroed

Am dyrnu a gaf a darne o goed

Fy mhwnio a daudroed wrth fynd adre

Ydiw campie i radde o erioed

2.

Taw a brolio rhuo’n rhodd

Groendew fodd gwrando fi

Gan i mae rhemwth yn fy rhann

Yr un gwman a hen gi

Ni cheir un tammed ganddo fo

Dros fwrw llo, ond o fara llaeth

I galon merch ow gelyn mawr

Iw’r cerben cwynfawr caeth

Cloi ar y menyn, cloi ar y cig

Cloi ar y cwrw dwrw dig

Cyd profi mono galla i starfio

N boeth y byddo i big

Cei di ddiddigrwydd ymhob mann

Ond wrth geisio’r llelo or llann

Nis gwyr na brenin na chyfredin

Mor rhingcin sydd im rhan

3.

[ ]ddwch braf a gaf i ar goedd

[ ] bo bloedd chwech o blant

Yn Gweiddi am fwyd yn Llwyd eu Lle

Y synne Lawer Sant

Heb un tamned yn y ty

A gwael iw’r cnu sy’n gwilio’r cnawd

Mynd yn bruddio hyd ein bro

A dyludo’n bur dylawd

Felly mae mywoliaeth

Efo’r cerlyn tinllwm cwrwm ci

Ond yr hen gribddeiliwr clyd ei barlwr

Ydiw’r tendiwr gore i ti

A phab yn gofyn imi yn siwr

Plwm iw’r gwaith ple mae’r gwr

Mae fo’n tafarne er echdoe’r bore

Yn calyn hafne o hwr

4.

Er bod ydau heiddiau ha

Hadau da hyd ei dir

Aar ag arian rwyddlan res

Nid wy ddim nes yn wir

Mi af ar fy mhen i waelod nant 

Neu gyda’r plant nis gwn i ple

Cyn cysgu yngwelu a llettu’r llangc
Mae ganddo grafangc gre

Cynt y tynnwn ddarn o’r graig

Na chael un Swllt i geisio saig

Ni rydd y cybydd ond y cibe

Mae ganddyn drwyne draig

Gwell ganddo son am farchnad ddrud

Na chlywed gwraig yn suglo r cryd

Diawl i hunan cîl y pentan

Syn cadw’r caban cyd

5.

Yr hên gybyddwr bloeddiwr blin

Dysg iw drin dasgau draw

Y fi gogiwn ei hen big

Yn llithrig iawn am llaw

Cais y goriad gan y go

I ddattro i glo o ddauty’r glwyd

Nid adawn i eisie moddau maith

Na bara chwaith na bwyd

Mi werddwn ŷd mi werddwn wlan

Mi brynnwn Dea, mi gynnwn dan

A maint iw cyweth y peth diffeth

Mi fynnwn luniaeth lan

Maen haws itti wneud swpper da

Na gwraig oferddyn clirwyn cla

Oni wyslai nghorffyn ni chaei fymrun

Yn Sydyn a Lesha

6.

Y crintach clyd ddyferllyd fin

Caws iw i drin ceisio i droi

Mi dreia finne ar one cast

Rhaid buw yn ffast nei ffoi

Mi fynna un cnwd o euddor cnaf

Bir a gaf a bara gwynn

Mi ollynga nwylo drwyddo draw

Biw’n ddigon hylaw am hynn

Mi garia sygrau o siopau’r dre

Can hwythe menyn yn ei le

A llawer cosyn yn y flwyddyn

Ca finne am danyn dea

Mi yrra anrhegion bob pen awr

I’r gwyr bonddigion wiwlon wawr

Caf barch a chroeso canu a dawnsio

Am foddio’r bobol fawr.

H. Jones Llangwm ai C[    ]

Y testun

Copïwyd gan John Morris, Glan-yr-afon. Ymddengys fod y deunydd a oedd o’i flaen yn llaw Huw Jones ei hun.

